REZIME RADA

Građevine kojima se ostvaruju razlike u nivoima terena  nazivaju se potporni zidovi. To su masivne, raščlanjene ili montažne konstrukcije kojima se podupiru i osiguravaju od urušavanja vertikalni ili strmi zasjeci i usjeci ili nasuti materijali.  Potporni zidovi imaju široku primjenu u izgradnji saobraćajnica gdje se primjenjuju za obezbjeđenje usjeka i smanjenje nasipa, kao i u izgradnji obalnih stubova mostova, hidrotehničkih građevina i sl.

Pojedine vrste potpornih konstrukcija obrađene su u ovom radu, zajedno sa uticajima koji se javljaju, načinom dimenzioniranja i proračunom stabilnosti. 

Položaj potpornih zidova određuje se u zavisnosti od njegove funkcije, tehničkih i ekonomskih uslova, konfiguracije terena i sl. Opravdanost izgradnje i optimalni položaj zida utvrđuju se na osnovu analiza cijena izvedbe nasipa sa i bez potpornog zida, troškova ekspropijacije zemljišta i troškova održavanja konstrukcije.  

Potporni zidovi u nasipima mogu biti u niveleti planuma, u kosini između planuma i nožice nasipa ili u nožici nasipa. U radu su na konkretnom primjeru prikazane sve tri varijante položaja potpornog zida, kao i promjena vrijednosti parametara za proračun stabilnosti i dimenzioniranje zidova izazvana promjenom položaja zida.

Izgled zida i estetski utisak na posmatrače, pored stabilnosti i ekonomičnosti kao najvažnijih, je faktor koji utiče na izbor vrste potporne konstrukcije.  Zidovi od gabiona imaju više prednosti u odnosu na druge potporne zidove. Odlikuje ih jednostavnost ugradnje, fleksibilnost, sposobnost dreniranja tla iza zida i funkcionalni su odmah nakon ugradnje. Također ih odlikuje i ekonomičnost i trajnost.

Na osnovu analize parametara stabilnosti i cijena izvedbe provedene na primjeru dijela dionice puta na kojem je potrebno izgraditi potporni zid, u zaključnom poglavlju prikazan je odabir optimalnog položaja i vrste potporne konstrukcije, uzimajući u obzir ispunjenje svih kriterija stabilnosti, funkcionalnosti, tehničkih i ekonomskih elemenata i sl.

